
Nd. 446. Frumvarp til laga
nm gjaldeyri til kaupa áframleiðslutækjum.

Flm.: Skúli Guðmundsson, Eysteinn Jónsson.

1. gr.
Af þeim erlenda gjaldeyri, sem Landsbanki íslands og Útvegsbanki Íslands h/f

áttu 1. okt. 1944, skulu 85% - áttatíu og fimm af hundraði -- færast á sérstaka
reikninga í bókum þeirra. Af þeim innstæðum má aðeins selja gjaldeyri gegn sér-
stökum leyfum viðskiptaráðs til kaupa á framleiðslutækjum og efni til þeirra, svo
sem skipum og efni til skipasmíða, vélum til skipa, landbúnaðarvélum, efni til
rafveitna og vélum og efni til verksmiðja, einkum þeirra, er vinna vörur úr inn-
lendum hráefnum.

2. gr.
Nánari ákvæði um framkvæmd laga þessara skulu sett með reglugerð.

3. gr.
Lög þessi öðlast þegar gildi.



Greinargerð.
Með þessu frv. er lagt til, að mestur hluti þess erlenda gjaldeyris, sem íslenzku

bankarnir eiga nú, skuli færður á sérstaka reikninga hjá bönkunum og að sá
gjaldeyrir skuli eingöngu seldur þeim, er vilja kaupa fyrir hann framleiðslutæki
eða efni til þeirra, svo sem nánar er fram tekið í 1. gr. frumvarpsins. Er með
þessu stefnt að því að tryggja, svo sem tök eru á, að inneignir landsmanna hjá
öðrum þjóðum verði notaðar til eflingar atvinnuvegum þjóðarinnar, en eyðist ekki
til kaupa á venjulegum neyzluvörum.

Enn liggja ekki fyrir skýrslur um inneignir bankanna í útlöndum 1. þ. m., en
gera má ráð fyrir, að þær séu nálægt 540 milljónum króna. Samkvæmt því ætti
sú upphæð, sem lögð yrði til hliðar á þann hátt, er frumvarpið gerir ráð fyrir, að
jafngilda um það bil 460 mil1j. kr.

Þannig þarf að búa að sjávarútveginum, að á næstu árum verði mikil eftir-
spurn eftir erlendum gjaldeyri til aukningar og endurnýjunar skipastól lands-
manna og til kaupa á vélum og öðru, er með þarf til aukinnar hagnýtingar sjávar-
afurða, og verður því meiri hluti þessarar fjárhæðar væntanlega notaður i þarfir
sjávarútvegsins. Þess má geta, að nýlega hefur Alþingi borizt áskorun frá Far-
manna- og fiskimannasambandi Islands um að lögfesta, að eigi minna en 300 millj.
króna af gjaldeyriseign bankanna skuli varið i þarfir sjávarútvegsins, og ætti það
að vera tryggt, ef frv. þetta verður samþykkt, að þeir, er vilja leggja fé til aukningar
skipaf'lotanum og á annan hátt til eflingar sjávarútveginum á næstu árum, geti
fengið keyptan erlendan gjaldeyri, sem nemur a. lll. k. þeirri fjárhæð, sem nefnd
er i erindi Farmanna- og fiskimannasambandsins.

Þá þarf að líta á þarfir landbúnaðarins að þessu leyti og tryggja, að nægur
gjaldeyrir verði til kaupa á stórvirkum vélum til jarðræktar og öðrum landhún-
aðarvélum, sem nauðsynlegt er að kaupa, til þess að unnt verði á næstu árum að
koma ræktun og heyöflun í það horf, að allur heyfengur landsmanna verði tekinn
á ræktuðu, vélfæru landi. En til þess að fullnægja þeirri þörf landbúnaðarins ætti
ekki að þurfa nema tiltölulega lítinn hluta þeirrar fjárhæðar í erlendum gjald-
eyri, sem hér er lagt til, að verði lagður til hliðar á sérstökum reikningum.

Enn má minna á það, að á næstu árum þarf að verja miklu af erlendum gjald-
eyri til kaupa á efni í rafveitur, til þess að unnt verði að koma rafmagninu í allar
byggðir landsins. Er til þess ætlazt, að gjaldeyrir til kaupa á rafveituefni verði
lekinn af því fé, sem á að leggja til hliðar samkv. frumvarpi þessu.

Þótt flm. frv. telji rétt að gera þær ráðstafanir, sem frumvarpið fjallar um,
er það skoðun þeirra, að því aðeins að framleiðslustarfsemi þjóðarinnar beri sig,
sé hægt að tryggja örugglega, að gjaldeyrisinnstæður landsmanna verði ekki að
eyðslueyri. Ef framleiðslan verður til lengdar rekin með tapi og þjóðin lifir um
efni fram, hlýtur svo að fara, að gjaldeyrisinnstæðurnar eyðist og komi lands-
mönnum ekki að því gagni, sem vera ætti. Það eitt er því ekki nóg að gera ráð-
stafanir til, að inneignir landsmanna erlendis verði aðallega notaðar til kaupa á
atvinnutækjum, heldur þarf jafnframt að koma í veg fyrir taprekstur aðalatvinnu-
veganna og að þjóðin noti meira fé til venjulegrar eyðslu en hún aflar á hverjum
tíma. Er þYÍ nauðsynlegt, að þannig sé haldið á atvinnumálum þjóðarinnar og við-
skiptamálunum, að inneignirnar erlendis verði ekki upp étnar á skömmum tíma
vegna taprekstrar atvinnuveganna og greiðsluhalla í viðskiptunum við önnur lönd.

fLgr. frv. er ákveðið, að þann gjaldeyri, sem lagður er til hliðar samkvæmt
fyrirmælum þeirrar greinar, megi aðeins selja til að kaupa fyrir hann framleiðslu-
tæki og efni til þeirra, gegn sérstökum leyfum viðskiptaráðs. Fyrir sjávarútveginn
er þar fyrst og fremst um að ræða skip og efni til skipasmíða ásamt vélum til
skipa, sem smíðuð eru hér á landi. Vegna Iandhúnaðarins koma hér tilgreina 111. a.
vélar til jarðræktar og enn fremur heyvinnuvélar og aðrar vélar, sem nauðsynlegar
eru við búreksturinn. Þá er ákveðið, að innflutt efni til rafveitna megi borga af
þessum gjaldeyri, og enn fremur vélar og efni til verksmiðja, einkum þeirra, sem
vinna vörur úr innlendum hráefnum. Af slíkum fyrirtækjum má nefna áburðar-
verksmiðju, sementsverksmiðju og verksmiðjur, sem vinna úr afurðum frá sjáv-
arútvegi og landbúnaði, svo sem síldarbræðslustöðvar, lýsisherzluverksmiðju, niður-
suðuverksmiðjur og frystihús.

Samkv. 2. gr. frv. er til þess ætlazt. að í reglugerð verði sett nánari fyrirmæli
um framkvæmd laganna.


